
um skipulagða markaðsleit fyrir hraðfrystan fisk í Bandaríkjunum.

Flm.: Jónas Jónsson.

Alþingi ályktar að skora á ríkisstjórnina að hefja nú þegar, með samstarfi við
eigendur hraðfrystihúsanna í landinu, gagngerðar og skipulagsbundnar tilraunir
til að selja hraðfrystan fisk í Bandaríkjunum.

Greinargerð.

íslendingar hafa nú komið á fót mjög mörgum hraðfrystihúsum, og Eimskipa-
félag Íslands er að láta byggja mörg skip, sem verða búin fullkomnum kæligeymsl-
um. Geta þau skip v~ntanlega flutt alla framleiðslu hraðfrystihúsanna til nálægra
og fjarlægra landa. A stríðsárunum keyptu Bretar allan hraðfrysta fiskinn frá Ís-
landi, en nú er sá markaður mjög þrotinn. Verða Bretar meir og meir sjálfum sér
nógir í þeim efnum, og auk þess er sótt á um innflutning á nýjum fiski til Bret-
lands frá mörgum þjóðum á meginlandinu. Nokkur von er um einhvern markað,
helzt í bili í hinum hrjáðu og ör snauðu löndum Mið-Evrópu, en lítt er á þann markað
að treysta. Að því er Rússland snertir, var þangað selt nokkuð af hraðfrystum fiski
í sumar, en eftir því, sem eitt stjórnarblaðið (Alþýðublaðið ) hefur fullyrt eftir
kunnum stjórnruálamanni, sem þekkir nokkuð til í Rússlandi, er markaður þar
bundinn því skilyrði, að þing og stjórn á Íslandi fari að vilja og ráðum Rússa um
sum hin þýðingarmestu þjóðmál, svo sem ráðstöfun flugvalla á Íslandi. Er því sýni-
legt, að mikill vandi er á höndum fiskframleiðenda og eigenda hraðfrystihúsanna.
Er sýnilegt, að ekki er um neinn álitlegri og öruggari markað að ræða fyrir hrað-
frystan fisk frú Íslandi en þann, sem unnt er að fá í Bandaríkjunum. Er að vísu
virðingarverð viðleitni í því efni, að einn mjög dugandi maður stundar markaðs-
leit og sölu á hraðfrystum fiski í Ameríku, en ef vel á að vera, þarf að hefja skipu-
lagðan áróður um öll Bandaríkin varðandi þessa markaðsvöru og leitast við að fá
í því efni stuðning frá sem flestum amerískum sölufyrirtækjum. Má benda á það,
að verzlunarstétt landsins, jafnt kaupfélög sem kaupmenn, hefur hinn mesta áhuga
fyrir því, að fram úr rætist um gjaldeyri.sverzlun landsins í Bandaríkjunum, því að
frú því landi þarf að fá mestallar matvörur og iðnaðarvarning, sem fluttur er til
landsins,


